
Ang Pagtukod Pag-usab sa Halaran sa Dios—
ang Halaran sa Halad nga Sinunog

Basahong Kasulatan: Lev. 1:3-11, 13-14, 17; 6:9, 12a, 13; Num. 28:2; Esd. 1:2-3, 
5; 3:2-3, 6a; Sal. 43:4a; Efe. 5:2; Rom. 12:1

I. “Gitukod nila ang halaran sa Dios sa Israel aron maghalad og mga 
halad nga sinunog diha niini, sumala sa nasulat sa kasugoan ni 
Moises nga tawo sa Dios”—Esd. 3:2b:
A. Aron mapahiuli ang balay gikinahanglan nato nga mapahiuli ang 

halaran—1:2-3, 5; 3:2-3:
1. Ang unang butang nga ipahiuli alang sa iglesiahanong kinabuhi

mao ang halaran—Rom. 12:1:
a. Sa dili pa maato ang iglesiahanong kinabuhi, ibutang gyod nato

sa halaran ang tanan—Sal. 43:4a.
b. Ibutang gyod nato sa halaran ang tanang naa nato, tanang pag-

kamao nato, ug tanang mahimo nato aron matagbaw ang Dios; 
kini ang pagsugod sa iglesiahanong kinabuhi. 

2. Ang problema mao nga nibalik lagi ta sa Jerusalem gikan sa Babi-
lonia, apan nagbaton pa tingali gihapon tag daghang butang alang 
sa kaugalingon natong mga interes; dili tingali nato ihalad sa hala-
ran ang tanan alang sa mga interes sa Dios ug aron matagbaw ang 
Dios—Rom. 12:1:
a. Dili gyod ta mobalik sa Jerusalem apan magmintinar sa atong

kinabuhi sama sa naa pa ta sa Babilonia. 
b. Bug-os gyong alang sa mga interes sa Ginoo ang kinabuhi nato

sa Jerusalem.  
B. Naghulagway sa krus ni Cristo ang halaran sa halad nga sinunog—

Exo. 27:1; 40:6; Heb. 13:10:
1. Sa pamatigayon sa Dios gihatagan ta Niyag usa ka persona—si

Cristo—ug usa ka paagi—ang krus—1 Cor. 2:2:
a. Ang krus maoy sentro sa lihok sa Dios sa Iyang pamatigayon—

Gal. 1:4; 2:19-21; 3:1, 13; 5:24; 6:14.
b. Gidumala ug gitagad sa Dios ang tanan pinaagi sa krus—Col.

1:20-22; 2:11-15.
2. Ang krus maoy basihanan, ang sukaranan, sa tanang espirituha-

nong kasinatian; nagsugod sa krus ang tanang espirituhanong kasi-
natian—Gal. 2:20; 6:14; 1 Cor. 2:2:
a. Aron mouswag sa espirituhanong bahin, mosinati gyod ta sa

krus adlaw-adlaw—Mat. 10:38; 16:24; Luc. 14:27.
b. Kon buot ta nga maanaay hustong iglesiahanong kinabuhi, mo-

sinati gyod ta sa krus—Efe. 2:14-16.
c. Pinaagi sa krus kinahanglan mahimo tang wala, walay nahot, ug

walay mahimo; kay kon dili, makapuli ni Cristo ang pagkamao 
nato, ang naa nato, ug ang mahimo nato—1 Cor. 1:17-18, 23.



II. “Nagsugod sila sa paghalad sa mga halad nga sinunog alang ni
Jehova”—Esd. 3:6a:
A. Nagtimaan ni Cristo nga bug-os gyong alang sa pagtagbaw sa Dios

ang halad nga sinunog—Lev. 1:3-9:
1. Ang halad nga sinunog, nga bug-os gyong alang sa pagtagbaw sa

Dios, naghulagway ni Cristo nga maoy nakapahimuot ug nakatag-
baw sa Dios—Efe. 5:2.

2. Naghulagway ni Cristo ang halad nga sinunog dili lang sa pagkina-
buhi Niya sa kinabuhing hingpit ug bug-os gyong alang sa Dios 
kondili sa pagka-kinabuhi sab Niya nga makapakinabuhi sa kataw-
han sa Dios nianang pagkinabuhia—Juan 5:19, 30; 6:38; 7:18; 8:29; 
14:24; 2 Cor. 5:15; Gal. 2:19-21.

3. Ang halad nga sinunog mao si Cristo mismo, ug nausa ta Niya;
busa, ang halad nga sinunog mao sab ang pagkausa nato ni Cristo— 
1 Cor. 6:17.

B. Kalan-on sa Dios ang halad nga sinunog aron makapahimulos Siya 
niini ug matagbaw—Num. 28:2:
1. Bisan makagagahom-sa-tanan ang Dios, dili Siya makapakaon sa

Iyang Kaugalingon; maggikan gyod sa Iyang katawhan ang pag-
kaon Niya—v. 2.

2. Si Cristo ang kalan-on sa Dios, apan dili Siya direktang kalan-on sa
Dios; kalan-on hinuon Siya sa Dios nga gidalit nato sa Dios. 

C. Ang Hebreohanong pulong nga gihubad og “halad nga sinunog” line-
trang nagpasabot og “kadtong mosulbong” ug nagpasabot og butang 
nga mosaka ngadto sa Dios; nagpasabot ni Cristo kining pagsaka—
Lev. 1:3, 10, 14:
1. Ang bugtong butang nga mosaka ngadto sa Dios gikan sa yuta mao

ang kinabuhing gikinabuhi ni Cristo, kay Siya man ang bugtong-
talagsaong persona nga nagkinabuhi sa kinabuhing bug-os gyong 
alang sa Dios—Juan 6:38:
a. Si Cristo nga atong halad nga sinunog hingpit gyong alang sa

Dios, bug-os gyong alang sa Dios—4:34; 5:30; Heb. 10:8-10.
b. Bisan unsa si Ginoong Jesus, bisan unsay gipamulong Niya, ug

bisan unsay gibuhat Niya bug-os gyong alang sa Dios—Juan 
6:38; 5:17, 36, 45; 8:28; 10:25; 12:49-50.

2. Sa pagtapion nato sa atong mga kamot ni Cristo nga halad nga
sinunog, nausa ta Niya—Lev. 1:4; 1 Cor. 6:17.

3. Sa nagkinabuhi si Cristo sa sulod nato, gisubli Niya dinhi nato ang
kinabuhing gikinabuhi Niya dinhi sa yuta, ang kinabuhi sa halad 
nga sinunog—Gal. 2:20.

D. “Kahumot nga makatagbaw ni Jehova” ang halad nga sinunog—Lev. 
1:9, 13, 17:
1. Ang Hebreohanong mga pulong nga gihubad og “kahumot nga

makatagbaw” linetrang nagpasabot og “alimyon sa pahulay o ka-
tagbawan”—v. 9.

2. Ang kahumot nga makatagbaw alimyon nga nagdalag katagbawan,
kalinaw, ug pahulay; pagpahimulos alang sa Dios kanang kahumot 
nga makatagbaw. 

3. Kay nagkinabuhi man si Cristo sa kinabuhing bug-os gyong naka-
tagbaw sa Dios, ang pagkinabuhi Niya kahumot nga nakatagbaw, 
humot nga alimyon nga nisaka ngadto sa Dios nga nakapahimuot 
ug nakatagbaw Niya—Efe. 5:2.

III. Sa Levitico ang unang halad nga gihisgotan dili ang halad tungod
sa sala o ang halad tungod sa paglapas kondili ang halad nga 
sinunog—1:3:
A. Nagkinahanglan una ta ni Cristo ingon nga atong halad nga sinunog 

kay ang unang sitwasyon nato atubangan sa Dios, ang unang problema 
nato kalabot sa Dios, dili man kalabot sa kalapasan kondili kanang 
dili ta alang sa Dios: 
1. Gilalang ta sa Dios aron magpadayag ug morepresentar Niya—

Gen. 1:26.
2. Gilalang ta sa Dios aron maalang ta Niya; wala ta Niya gilalang

alang sa atong kaugalingon, apan isip hulog nga mga tawo, nag-
kinabuhi ta alang sa atong kaugalingon, dili alang Niya.  

B. Nagpasabot ang halad nga sinunog nga isip mga tawong gilalang sa 
Dios sa tuyo nga magpadayag ug morepresentar Niya, alang ra gyod 
unta ta sa Dios—vv. 27-28; itandi sa Sal. 73:25; Mar. 12:30.

C. Makaamgo unta ta nga dili ta bug-os gyong alang sa Dios ug nga sa 
atong kaugalingon dili gyod ta mabug-os; busa, himoon gyod nato si 
Cristo nga atong halad nga sinunog—Lev. 1:3-4.

IV. Ang pagkinabuhi sa mapadayonong halad nga sinunog pagka-
halad-inihaw man nga buhi—Rom. 12:1: 
A. Hulagway ang halad nga sinunog sa atong pagkonsagrar, sa paghalad 

nato sa atong kaugalingon sa Dios ingon nga halad-inihaw nga buhi; 
ang kahulogan sa pagkonsagrar paghalad man sa atong kaugalingon 
sa Dios ingon nga halad-inihaw nga buhi—Lev. 1:3-4, 8-9; 6:9, 12a, 13; 
Rom. 12:1.

B. Ang adlaw-adlawng halad nga sinunog sa Daang Tugon naghulagway 
nga, sa Bag-ong Tugon, kitang mga iya sa Dios adlaw-adlaw gyong 
mohalad sa atong kaugalingon Kaniya—Num. 28:3-8.

C. Sa Cristohanon ug iglesiahanong kinabuhi nato karon, gikinahanglan 
ang mapadayonong halad nga sinunog—Lev. 1:3-4, 8-9; 6:9, 12a, 13.

V. Simbahon gyod nato ang Dios Amahan uban ni Cristo nga halad 
nga sinunog aron matagbaw ang Dios para matuman ang Iyang 
tinguha—1:3, 9b; Num. 28:2; Juan 4:23-24:

A. Gusto ang Dios nga simbahon nato Siya uban ni Cristo nga realidad 
sa tanang halad; alang sa pagpahimuot ug paglipay sa Dios ang mga 
halad—vv. 23-24.

B. Ang hustong pagsimba kalabot man sa pagtagbaw sa Dios pinaagi ni 
Cristo nga halad nga sinunog—1 Ped. 2:5; Juan 4:34; 5:30; 8:29:
1. Simbahon ngani nato ang Amahan uban ni Cristo nga realidad

sa halad nga sinunog, mosaka ngadto sa Dios ang kahumot nga 
makapahimuot Niya ug matagbaw Siya—Lev. 1:9; Juan 4:23-24.

2. Kay natagbaw man ang Dios sa paghalad nato ngadto Niya ni Cristo
nga realidad sa halad nga sinunog, malumo ta Niyang dawaton; 
kini ang kahulogan sa halad nga sinunog—Num. 28:2.




